
3. Quot  Brunichildis solio superbe 
Sanguinem iustum sitiente, ferro 
Cesus invictum bravium petisti 

Mortis agone.

4. Dum sacrum non es caput execratis 
Pro fide veritus salutis 
Perfidos vertens dare, veritatis 

Verus amator.
5. Ad duas partes duo mira fiunt. 

Alitum princeps caput amne  mersum 
Reddidit luci, tulit unda corpus 

Pondere pressum.

6. Tunc repertores referant moventur 
An caput menbris capitive corpus, 
Sed caput menbris placuit reponi 

Pacis amore.
7. Unde collaudet populus fidelis 

Cum pari summum genito parentem, 
Atque procedens ab utroque flamen, 

Conpar utrique.

1. Christo nostra devotio, 
Sacro flagrans spiramine, 
Laudis excelsam gloriam 
Voce resultet hodie.

2. Qui certanti Lupentio 
Sancto pro suo nomine 
Concessit et victoriam 
Et premium victorie.

3. Hic dum pro vite merito 
Dignum et acceptabile 
Regi regum exhiberet 
Sacerdotis officium,

4. Agone mortis inclito 
Nactus tropheum nobile, 
Declaravit quod haberet 
Regale sacerdotium.

5. Qui Brunichildis impie 
Comprehensus malicia, 
lussa cuius hostiliter 
Fervebant contra Dominum,

6. Pro amore iusticie 
Penas in patientia 
Superavit alacriter, 
Cesus a viris sanguinum.

7. Huic dum nocturno tempore 
Rohdo simul et Augminus 
Degeneri militia 
Nudatis instant ensibus,

8. Caput truncant á corpore, 
Sed ut occultent facinus, 
Gravi pressum materia 
Trudunt utrum que fluctibus.

9. Ad laudem Christi militis 
Duplex ibi mirabile 
Divinitatis munere 
Datur eidem tempori.

10. Nam de profundo gurgitis 
Caput refert pes aquile. 
Corpus obrutum pondere 
Reportat unda littori.

